
	Ձեր թիվ 01/7516-2025 գրությամբ ներկայացված՝ Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի վերաբերյալ հայտնում ենք հետևյալ:
Նախագծով առաջարկվում է երկու տարով (մինչև 2028 թվականի հունվարի 1-ը) երկարաձգել ՀՀ հարկային օրենսգրքի 64-րդ հոդվածի 2-րդ մասի 58-րդ կետով սահմանված՝ ԱՏԳ ԱԱ 8702 40 000, 8703 80 000 և 8711 60 ծածկագրերին դասվող էլեկտրական շարժիչով աշխատող տրանսպորտային միջոցների ներմուծումը և (կամ) օտարումն ԱԱՀ-ից ազատելու արտոնության կիրառությունը:
Վերոգրյալի կապակցությամբ, հայտնում ենք, որ ներկա փուլում ՀՀ ֆինանսների նախարարության կողմից քննարկվում է էլեկտրական շարժիչներով աշխատող տրանսպորտային միջոցների հարկման մոտեցումները վերանայելու հնարավորության և նպատակահարմարության հարցը: Ընդ որում, այդ մոտեցումները վերանայելու և միջազգային լավագույն փորձին մոտարկելու առաջարկություններ ստացվել են նաև Արժույթի միջազգային հիմնադրամի հարկաբյուջետային հարցերի դեպարտամենտից:
Բացի այդ, հատկանշական է այն, որ Արժույթի միջազգային հիմնադրամի հետ վերջերս համաձայնեցված՝ «Տնտեսական և ֆինանսական քաղաքականությունների» հուշագրով Կառավարությունը ստանձնել է էլեկտրական շարժիչներով աշխատող ավտոմեքենաների հետ կապված հարկային արտոնությունների շրջանակը վերանայելու հանձնառություն: Այս առումով, ներկայացված առաջարկությունը հակադրվում է նշյալ հանձնառությանը:
Հաշվի առնելով վերոգրյալը՝ առաջարկում ենք նախագիծը հանել շրջանառությունից, և էլեկտրական շարժիչներով աշխատող ավտոմեքենաների հարկման, այդ թվում՝ ներմուծման և օտարման գործառնությունների՝ ԱԱՀ-ով հարկման հարցերին անդրադառնալ Ֆինանսների նախարարության կողմից իրականացվող վերոնշյալ աշխատանքների շրջանակում, որոնց արդյունքները առաջիկայում կներկայացվեն քննարկման:

	Չի ընդունվել 
   Հարկ է նշել, որ Նախագիծը մշակվել է «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծին զուգահեռ, ընդ որում, վերջինս արդեն իսկ համաձայնեցվել է ՀՀ շահագրգիռ պետական մարմինների հետ, համաձայն որի՝ ՀՀ հարկային օրենսգրքի 64-րդ հոդվածի 2-րդ մասի 58-րդ կետով սահմանված արտոնությամբ ՀՀ ներմուծված էլեկտրական շարժիչով տրանսպորտային միջոցը ՀՀ ներմուծելուց հետո օրենքով նախատեսված դեպքում սահմանված ժամկետում գրանցման (հաշվառման) չներկայացնելու համար կսահմանվի տուգանք սահմանված նվազագույն աշխատավարձի հազարհինգհարյուրապատիկի չափով։ Սույն օրենսդրական նախաձեռնության նպատակը 
Ազգային ժողովի պատգամավոր Արսեն Թորոսյանի կողմից ներկայացված՝ էլեկտրամոբիլներին տրված մաքսատուրքի և ԱԱՀ-ի արտոնությունների շրջանակում մասնատելու և որպես պահեստամասեր իրացնելու նպատակով ներմուծվող տրանսպորտային միջոցների հետ կապված խնդիրների կարգավորումն է, ինչպես նաև ԱԱՀ-ից ազատելու արտոնության սահմանումը՝ կախված էլեկտրաշարժիչով շարժիչային տրանսպորտային միջոցների արտադրման տարեթվից /2 տարի/ ինչը թույլ կտա թարմացնել ՀՀ-ում էլեկտրական շարժիչ ունեցող տրանսպորտային միջոցների ավտոպարկը։
  Ինչ վերաբերում է Ձեր կողմից ներկայումս քննարկվող՝ էլեկտրական շարժիչով տրանսպորտային միջոցների հարկման արտոնությունների շրջանակի վերանայման հարցերին, ապա գտնում ենք, որ ՀՀ ֆինանսների նախարարության կողմից առաջարկվող մոտեցումները ՀՀ կառավարության կողմից հավանության արժանանալու պարագայում՝ ՀՀ հարկային օրենսգրքի ԱԱՀ-ի մասով արտոնությունները նույնպես կվերանայվեն։

	№ 01/3-1/27405-2025

	«Հայաստանի Հանրապետության հարկային օրենսգրքում լրացում կատարելու մասին» օրենքի նախագծի վերաբերյալ հայտնում ենք հետևյալը.
Օրենքի նախագծի 1-ին հոդվածով առաջարկվում է ՀՀ հարկային օրենսգրքի 64-րդ հոդվածի 2-րդ մասը լրացնել նոր 59-րդ կետով, որին համապատասխան՝ ԱԱՀ-ից ազատվում է 2026 թվականի հունվարի 1-ից մինչև 2028 թվականի հունվարի 1-ը ԵՏՄ ԱՏԳ ԱԱ 8702 40 000, 8703 80 000 և 8711 60 ծածկագրերին դասվող էլեկտրական շարժիչով տրանսպորտային միջոցների ներմուծումը կամ օտարումը, որոնց թողարկման (արտադրության) պահից անցել է 2 տարուց ոչ ավելի։
ԱԱՀ-ից ազատման արտոնության կիրառման համար տրանսպորտային միջոցի թողարկման ժամկետով պայմանավորված սահմանափակման նախատեսման հետ կապված նախագծի 1-ին հոդվածի կարգավորումները հստակեցնելու, էլեկտրական շարժիչով տրանսպորտային միջոցների հայտարարագրման կամ օտարման ընթացքում հնարավոր խնդիրներից խուսափելու և հայտարարագրվող տրանսպորտային միջոցների թողարկման (արտադրության) ժամկետների հաշվարկման մոտեցումները պարզեցնելու նպատակով՝ առաջարկում ենք նախագծի 1-ին հոդվածը շարադրել հետևյալ խմբագրությամբ․
«Հոդված 1․ 2016 թվականի հոկտեմբերի 4-ի Հայաստանի Հանրապետության հարկային օրենսգրքի 64-րդ հոդվածի 2-րդ մասը լրացնել հետևյալ բովանդակությամբ` 59-րդ և 60-րդ կետերով. 
«59) 2026 թվականի հունվարի 1-ից մինչև 2026 թվականի դեկտեմբերի 31-ը ներառյալ՝ ԵՏՄ ԱՏԳ ԱԱ 8702 40 000, 8703 80 000 և 8711 60 ծածկագրերին դասվող և 2023թ-ի դեկտեմբերի 31-ից հետո թողարկված՝ էլեկտրական շարժիչով տրանսպորտային միջոցների (այդ թվում՝ ԵՏՄ ապրանքի կարգավիճակ ունեցող) «Բացթողում՝ ներքին սպառման համար» մաքսային ընթացակարգով ձևակերպումը կամ ֆիզիկական անձանց կողմից որպես անձնական օգտագործման տրանսպորտային միջոց ներմուծումը և ազատ շրջանառության նպատակով բացթողնումը կամ ԵՏՄ անդամ պետություններից ներմուծումը կամ ՀՀ տարածքում օտարումը։
60) 2027 թվականի հունվարի 1-ից մինչև 2027 թվականի դեկտեմբերի 31-ը ներառյալ՝ ԵՏՄ ԱՏԳ ԱԱ 8702 40 000, 8703 80 000 և 8711 60 ծածկագրերին դասվող և 2024թ-ի դեկտեմբերի 31-ից հետո թողարկված՝ էլեկտրական շարժիչով տրանսպորտային միջոցների (այդ թվում՝ ԵՏՄ ապրանքի կարգավիճակ ունեցող) «Բացթողում՝ ներքին սպառման համար» մաքսային ընթացակարգով ձևակերպումը կամ ֆիզիկական անձանց կողմից որպես անձնական օգտագործման տրանսպորտային միջոց ներմուծումը և ազատ շրջանառության նպատակով բացթողնումը կամ ԵՏՄ անդամ պետություններից ներմուծումը կամ ՀՀ տարածքում օտարումը։»։
Միաժամանակ տեղեկացնում ենք, որ նախագծում ներառված ԱՏԳ ԱԱ 8711 60 ծածկագրում ընդգրկված են նաև այնպիսի ապրանքներ, որոնք իրենց տեխնիկական բնութագրերով պայմանավորված, ենթակա չեն պետական գրանցման (օրինակ՝ որոշակի տեսակի մոպեդներ, հեծանիվներ և այլն) և կարող են շահագործվել ընդհանուր oգտագործման ավտոմոբիլային ճանապարհներից դուրս, այդ թվում՝ փակ տարածքներում։ Հաշվի առնելով վերոգրյալը, ինչպես նաև այն, որ ըստ նախագծի հիմնավորման՝ նախագծի ընդունման նպատակը երկրում էլեկտրական շարժիչով տրանսպորտային միջոցների ձեռքբերման ու շահագործման խթանումն է, ինչպես նաև մթնոլորտային օդի աղտոտվածության նվազեցման համար նպաստավոր պայմանների ստեղծումը՝ առաջարկում ենք քննարկել նախագծով սահմանվող՝ ԱԱՀ-ից ազատման արտոնությունը ՀՀ կառավարության 09․09․2010թ․ N 1251-Ն որոշման հավելված N1-ով հաստատված ցանկում ներառված պետական գրանցման ենթակա տրանսպորտային միջոցների նկատմամբ կիրառելու նպատակահարմարության հարցը։


	


















Ընդունվել է








Ընդունվել է



   


Չի ընդունվել
  Հաշվի առնելով, որ տրանսպորտային միջոցների ներմուծման ժամանակ հնարավոր չէ պարզել թե արդյոք ներմուծումից հետո դրանք ինչ նպատակային օգտագործման համար են ներմուծվել, գտնում ենք, որ ՀՀ կառավարության 09․09․2010թ․ N 1251-Ն որոշմամբ սահմանված տրանսպորտային միջոցների պետական գրանցման պահանջը չի կարող պայման հանդիսանալ նշված ապրանքների ՀՀ ներմուծման մաքսային ձևակերպման ժամանակ։

	3. Երևանի քաղաքապետարան 
	22.04.2025թ․

	
	№ 01/48203-25

	      Ձեր  10.04.2025 թվականի N 01/7516-2025 գրությամբ ներկայացված՝ «Հայաստանի Հանրապետության հարկային օրենսգրքում լրացում կատարելու մասին» օրենքի նախագծի վերաբերյալ դիտողություններ և առաջարկություններ չկան: 

	
Ընդունվել է


	[bookmark: _Hlk184820942]4. ՀՀ շրջակա միջավայրի նախարարություն
	23.04.2025թ․

	
	№ 1/01.8/4692-2025

	     Ի պատասխան Ձեր 2025 թվականի ապրիլի 10-ի N 01/7516 գրության` հայտնում եմ, որ «Հայաստանի Հանրապետության հարկային օրենսգրքում լրացում կատարելու մասին» օրենքի նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։

	 
Ընդունվել է


	[bookmark: _Hlk199152463]5. ՀՀ տարածքային կառավարման ենթակառուցվածքների նախարարություն
	14.04.2025թ․

	
	N ԴԽ/25․2/12309-2025

	 
Հայտնում ենք, որ Տարածքային կառավարման և ենթակառուցվածքների նախարարությունը իր իրավասությունների շրջանակում «Հայաստանի Հանրապետության հարկային օրենսգրքում լրացում կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունի։


	

Ընդունվել է


	5. ՀՀ արդարադատության նախարարություն
	23.05.2025թ․

	
	N 27.0.01/22869-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության հարկային օրենսգրքում լրացում կատարելու մասին» օրենքի նախագծի վերաբերյալ 

«Հայաստանի Հանրապետության հարկային օրենսգրքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ Հայաստանի Հանրապետության արդարադատության նախարարության իրավասության շրջանակներում բովանդակային դիտարկումներ չունենք: 
Միաժամանակ, հայտնում ենք, որ.
1.	Նախագծի 1-ին հոդվածով առաջարկվող լրացումներով պայմանավորված՝ անհրաժեշտ է Նախագծով նախատեսել դրույթ, որի համաձայն Հայաստանի Հանրապետության հարկային օրենսգրքի 64-րդ հոդվածի 2-րդ մասի 58-րդ կետի «:» կետադրական նշանը փոխարինել «.» կետադրական նշանով: 
2.	Առաջարկում ենք Հայաստանի Հանրապետության հարկային օրենսգրքի 64-րդ հոդվածի 2-րդ մասի՝ նոր լրացվող 59-րդ կետի վերջում «:» կետադրական նշանը փոխարինել «.» կետադրական նշանով՝ նկատի ունենալով, որ 64-րդ հոդվածի 2-րդ մասի մյուս կետերը միմյանցից բաժանված են միջակետերով:
	






Ընդունվել է



Ընդունվել է




